
ԶԲՈՍԱՇՐՋԱՅԻՆ ՏԵՂԵԿԱՏՎԱԿԱՆ ԿԵՆՏՐՈՆՆԵՐԻ ՈՐԱԿԱՎՈՐՄԱՆ ԸՆԹԱՑԱԿԱՐԳԸ ԵՎ ՏԱՐԲԵՐԱՆՇԱՆԻ ՁԵՎԸ, ՉԱՓՈՐՈՇԻՉՆԵՐԸ, ՈՐԱԿԱՎՈՐՄԱՆ ՎԿԱՅԱԿԱՆԻ ՁԵՎԸ, ՈՐԱԿԱՎՈՐՄԱՆ ՎԿԱՅԱԿԱՆԻ ԺԱՄԿԵՏԸ, ՎԿԱՅԱԿԱՆԻ ՏՐԱՄԱԴՐՄԱՆ ԿԱՐԳԸ, ՈՐԱԿԱՎՈՐՄԱՆ ԴԱԴԱՐՄԱՆ ՀԻՄՔԵՐԸ ՀԱՍՏԱՏԵԼՈՒ ՄԱՍԻՆ
Ղեկավարվելով «Զբոսաշրջության մասին» օրենքի 19-րդ հոդվածի 4-րդ մասով՝ Հայաստանի Հանրապետության կառավարությունը որոշում է.
1. Սահմանել՝ 
1) Զբոսաշրջային տեղեկատվական կենտրոնների որակավորման ընթացակարգը՝ համաձայն N 1 հավելվածի.
2) Զբոսաշրջային տեղեկատվական կենտրոնների որակավորման չափորոշիչները ՝ համաձայն N 2 հավելվածի.
3) Զբոսաշրջային տեղեկատվական կենտրոնների որակավորման վկայականի ձևը՝ համաձայն N 3 հավելվածի.
4) Զբոսաշրջային տեղեկատվական կենտրոնների որակավորման վկայականի ժամկետը՝ համաձայն N 4 հավելվածի.
5) Զբոսաշրջային տեղեկատվական կենտրոնների որակավորման վկայականի տրամադրման կարգը՝ համաձայն N 5 հավելվածի.
6) Զբոսաշրջային տեղեկատվական կենտրոնների որակավորման դադարման հիմքերը՝ համաձայն N 6 հավելվածի.
7) Զբոսաշրջային տեղեկատվական կենտրոնների որակավորման տարբերանշանի ձևը` համաձայն N 7 հավելվածի։
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
		ՎԱՐՉԱՊԵՏ                                                                      Ն. ՓԱՇԻՆՅԱՆ

Հավելված  N 1             
                                                                              Հայաստանի Հանրապետության կառավարության 2026 թվականի 
                                                                             ___________-ի N ____ - Ն որոշման 


ԶԲՈՍԱՇՐՋԱՅԻՆ ՏԵՂԵԿԱՏՎԱԿԱՆ ԿԵՆՏՐՈՆՆԵՐԻ ՈՐԱԿԱՎՈՐՄԱՆ ԸՆԹԱՑԱԿԱՐԳԸ

1. ԸՆԴՀԱՆՈՒՐ ԴՐՈՒՅԹՆԵՐ
1. Սույն հավելվածում օգտագործվում է հետևյալ հիմնական հասկացությունը՝
1) հանձնաժողով` Հայաստանի Հանրապետության էկոնոմիկայի նախարարության զբոսաշրջության կոմիտեի (այսուհետ՝ Կոմիտե) նախագահի հրամանով ստեղծված կոլեգիալ մարմին, որը սույն հավելվածով սահմանված ընթացակարգերի պահպանմամբ Կոմիտեի նախագահին է ներկայացնում եզրակացություն սույն որոշմամբ հաստատված N 2 հավելվածով սահմանված չափորոշիչներին դիմողի համապատասխանության մասին։
2. Սույն hավելվածում օգտագործվող այլ հասկացություններն ունեն «Զբոսաշրջության մասին» օրենքում և սույն որոշմամբ հաստատված N 2 հավելվածով սահմանված հասկացությունների իմաստը։

2.  ՈՐԱԿԱՎՈՐՄԱՆ ՀԱՄԱՐ ԴԻՄԵԼՈՒ ԿԱՐԳԸ
3. Դիմողն էլեկտրոնային եղանակով՝ Կոմիտեի stc@mineconomy.am և Էկոնոմիկայի նախարարության secretariat@mineconomy.am էլեկտրոնային հասցեներին է ներկայացնում հայտ, որը պետք է պարունակի հետևյալ տեղեկությունները՝
1) դիմողի ֆիրմային անվանումը և կազմակերպաիրավական ձևը․
2) դիմողի պետական գրանցման համարը․
3) նշում, որ հայտը ներկայացվում է որպես զբոսաշրջային տեղեկատվական կենտրոն որակավորվելու համար․
4) անշարժ գույք գործունեության տարածքի հասցեն կամ շարժական գույք գործունեության տարածքի մասին տվյալներ՝ նշելով օգտագործման համար անպիտան դառնալու դեպքում որպես շարժական գույք գործունեության տարածք օգտագործման համար դիտարկվող այլընտրանքային տարբերակը՝
	ա. ավտոտրանսպորտային միջոցի, կցորդի կամ կիսակցորդի տեխնիկական հաշվառման վկայագրի սերիան և տրամադրման ամսաթիվը, 
	բ. շարժական գույքի նկատմամբ ապահովված իրավունքների գրանցամատյանից ստացված քաղվածք, կամ
	գ. այլ շարժական գույքի արտաքին տեսքի և ներքին կահավորման նկարագիրը․
5) նշում այն մասին, թե որ զբոսաշրջային կենտրոնի տարածքում է իրականացնելու սույն որոշմամբ հաստատված N 2 հավելվածի 11-րդ կետով նախատեսված գործառույթները․
6) դիմողի համաձայնությունը Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունից, շարժական գույքի նկատմամբ ապահովված իրավունքների գրանցամատյանից կամ Հայաստանի Հանրապետության ներքին գործերի նախարարությունից դիմողի կամ գործունեության տարածքի մասին տեղեկություններ ստանալու մասին․
7) զբոսաշրջային կենտրոն կառավարող կազմակերպության հետ կնքված քաղաքացիաիրավական պայմանագրի ամսաթիվը և կարգավորման առարկան (առկայության դեպքում) կամ այդ անձանց հետ համագործակցություն հաստատելուն ուղղված գործողությունների նկարագրությունը․
8) իր ինտերնետային կայքի հասցեն և սոցիալական ցանցերի էջերին հղումները՝ նշելով սոցիալական կայքը, էջի անվանումը և հղման հասցեն․
9) հաստատում, որ դիմողն ունի սույն որոշման պահանջներին համապատասխանող 3 աշխատող՝ նշելով աշխատողների անունը, ազգանունը, հայրանունը, հասցեները, յուրաքանչյուր աշխատողի ստացած բարձրագույն կրթության մասին տվյալները և նշում, թե աշխատողներից յուրաքանչյուրն ինչ օտար լեզվի է տիրապետում․
10) հաստատում, որ դիմողն ապահովելու է սույն որոշմամբ հաստատված N 2 հավելվածի 7-րդ կետով, 9-րդ կետի 3-րդ ենթակետով և 11-րդ կետով նախատեսված պարտավորությունների կատարումը և հայտարարություն այն մասին, որ գիտակցում է, որ սույն կետում նշված պարտականությունները չկատարելը կամ ոչ պատշաճ կատարելը հանգեցնելու է որակավորման դադարեցման․
11) էլեկտրոնային փոստի հասցե հետադարձ ծանուցման ապահովման համար․
12) հայտը ստորագրող անձի պաշտոնը, անունը, ազգանունը և ստորագրությունը․
13) այլ տեղեկություններ՝ նշելով, թե դրանցից յուրաքանչյուրը սույն որոշմամբ հաստատված N 2 հավելվածի որ չափորոշիչին համապատասխանությունը գնահատելու համար է ներկայացվում։
4. Դիմողը կարող է հայտին կցել ներկայացված տեղեկությունները հիմնավորող այլ փաստաթղթեր։
5. Սույն հավելվածի 3-րդ կետի 6-րդ ենթակետով նախատեսված համաձայնությունը տրամադրելուց հրաժարվելու դեպքում դիմողը կարող է հայտին կցել տվյալ կետով նախատեսված պետական մարմիններից ստացված տեղեկությունները, որոնց վաղեմությունը չի գերազանցում դիմելու պահին նախորդող 10 աշխատանքային օրը։  Այդ դեպքում դիմողից սույն հավելվածի 3-րդ կետի 6-րդ ենթակետով նախատեսված համաձայնությունը չի պահանջվում։
6. Օտար լեզվով փաստաթղթեր ներկայացնելու դեպքում միաժամանակ ներկայացվում է նոտարական կարգով հաստատված հայերեն թարգմանությունը։
7. Դիմողի կողմից կազմված փաստաթղթերը ստորագրում է դիմողի գործադիր մարմնի ղեկավարը կամ նրա լիազորված անձը։ 
8. Սույն հավելվածի 3-րդ կետով սահմանված փաստաթղթերը և տեղեկությունները ներկայացվում են տեսաներածված պատճենի` համապատասխան ֆորմատի ֆայլի տեսքով (DOC, DOCX, PDF, JPEG, XLS կամ XLSX)։
3. ՆԵՐԿԱՅԱՑՎԱԾ ՓԱՍՏԱԹՂԹԵՐԻ ԵՎ ՏԵՂԵԿՈՒԹՅՈՒՆՆԵՐԻ ՍՏՈՒԳՈՒՄԸ ԵՎ ԳՆԱՀԱՏՈՒՄԸ
9. Դիմողի ներկայացրած փաստաթղթերի և տեղեկատվության համապատասխանությունը սույն որոշմամբ հաստատված N 2 hավելվածով սահմանված չափորոշիչներին ստուգվում և գնահատվում է ներկայացված փաստաթղթերի և դրանցում պարունակվող տեղեկությունների հիման վրա՝ ստուգելով դրանց վավերականությունը, ամբողջականությունը և իսկությունը։
10. Սույն հավեվածի 3-րդ կետով նախատեսված փաստաթղթերը և տեղեկությունները Կոմիտե ներկայացնելու պահից 5 աշխատանքային օրվա ընթացքում Կոմիտեն դիմողի հայտում նշված էլեկտրոնային փոստի միջոցով դիմողին ծանուցում է ներկայացված փաստաթղթերում և տեղեկություններում առկա թերությունների մասին և առաջարկում ստանալու պահից 5 աշխատանքային օրվա ընթացքում շտկել թերությունները։
11. Սույն հավելվածի 10-րդ կետի հիման վրա Կոմիտեի առաջարկած թերությունները շտկելուց հետո ներկայացված հայտը համարվում է ընդունված հայտի սկզբնական ներկայացման օրը։
12. Սույն հավելվածի 10-րդ կետի հիման վրա Կոմիտեի առաջարկած թերությունները չշտկելու դեպքում դիմողի հայտը հանձնաժողովի քննարկման է ներկայացվում սկզբնական հայտին կից ներկայացված փաստաթղթերով և տեղեկություններով։
13. Կոմիտեի նախագահը կարող է դիմել պետական մարմիններին՝ դիմողի կողմից սույն որոշմամբ հաստատված N 2 հավելվածի 4-րդ կետի 1-2-րդ ենթակետերով և 6-րդ կետի 1-ին ենթակետով նախատեսված տեղեկությունները ստուգելու համար, բացառությամբ սույն հավելվածի 5-րդ կետով նախատեսված դեպքի։
14. Գործունեության կազմակերպման չափորոշիչին համապատասխանությունը ստուգվում է՝
1) սույն որոշմամբ հաստատված N 2 հավելվածի 4-րդ կետի 1-2 ենթակետերով՝  Հայաստանի Հանրապետության արդարադատության նախարարության իրավաբանական անձանց պետական ռեգիստրի էլեկտրոնային համակարգից արտահանված քաղվածքով․
2) սույն որոշմամբ հաստատված N 2 հավելվածի 5-րդ կետի 1-2 ենթակետերով՝ կադաստրի կոմիտեից ստացված տեղեկատվությամբ կամ տարածքի վարձակալության մասին պայմանագրով, կամ
3) սույն որոշմամբ հաստատված N 2 հավելվածի 6-րդ կետի 1-ին ենթակետով՝ Հայաստանի Հանրապետության ներքին գործերի նախարարությունից կամ դիմողի ներկայացրած տեխնիկական հաշվառման վկայագրով։
15. Սույն որոշմամբ հաստատված N 2 հավելվածի 4-րդ կետի 1-2-րդ ենթակետերով սահմանված պահանջները համարվում են բավարարված, եթե՝
1) դիմելու պահին նախորդող առնվազն 2 տարում դիմողը գրանցված է Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունում որպես ոչ առևտրային կազմակերպություն․
2) ներկայացվում է տեղեկանք Հայաստանի Հանրապետության դատական դեպարտամենտից սնանկության վարույթում չգտնվելու և սնանկ ճանաչված չլինելու վերաբերյալ։
16. Մարդկային ռեսուրսների ներգրավման չափորոշիչին համապատասխանությունը համարվում է բավարարված, եթե`
1) ներկայացվել են տվյալներ առնվազն 3 աշխատողի, ներառյալ՝ գործադիր մարմնի ղեկավարի հետ աշխատանքային պայմանագրերերի էլեկտրոնային գրանցամատյանում գրանցվելու մասին․
2) ներկայացվել են սույն կետի 1-ին ենթակետում նշված աշխատողների բարձրագույն կրթությունը հաստատող դիպլոմների պատճենները․
3) ներկայացվել են սույն հավելվածի 17-րդ կետով նախատեսված փաստաթղթեր։
17. Դիմողի աշխատողների համար նախընտրելի օտար լեզվի իմացությունը հաստատվում է`
1) հանրակրթական, միջին մասնագիտական կամ բարձրագույն ուսումնական հաստատության կողմից տրված վկայականով, հավաստագրով, դիպլոմով և ներդիրների պատճենով, ինչպես նաև վկայականի, հավաստագրի, դիպլոմի և ներդիրի՝ նոտարական կարգով հաստատված հայերեն թարգմանությամբ, կամ
2) միջազգայնորեն ընդունելի քննության արդյունքներով տրված վկայակագրով, կամ
3) լեզվական դպրոցների կողմից տրվող ավարտական փաստաթղթով, այդ թվում՝ դիպլոմով։
18. Տեղեկատվության մատչելիության չափորոշիչին համապատասխանությունը համարվում է բավարարված, եթե`
1) սույն որոշմամբ հաստատված N 2 hավելվածի 9-րդ կետի 1-ին ենթակետի համաձայն՝ դիմողն ունի Հայաստանի Հանրապետության տարածքում ինտերնետային ծառայություններ մատուցող անձի հետ կնքված ինտերնետային ծառայություններ մատուցելու մասին գործող պայմանագիր կամ օգտվում է արբանյակային ինտերնետային ծառայությունից․
2) սույն որոշմամբ հաստատված N 2 հավելվածի 9-րդ կետի 2-րդ ենթակետի համաձայն՝ դիմողն ունի գործող ինտերնետային կայք և առնվազն 4 սոցիալական կայքերում վարվող և մշտապես թարմացվող էջ։
19. Կառավարչական չափորոշիչին համապատասխանությունը որոշվում է Հայաստանի Հանրապետությունում արտոնագրված փաստաբանի կամ իրավաբանական ընկերության կարծիքի հիման վրա։
20. Ստանդարտացման չափանիշին համապատասխանությունը ստուգվում է Դիմողի հավաստմամբ, որ վերջինս առաջնորդվում է ԻՍՕ 14785-2014 «Զբոսաշրջային տեղեկատվական գրասենյակներ. Զբոսաշրջային տեղեկատվության և ընդունելության ծառայություններ. Պահանջներ» միջազգային ստանդարտով։
21. Գործառութային չափորոշիչին համապատասխանությունը չի ստուգվում։

4. ՈՐԱԿԱՎՈՐՄԱՆ ՉԱՓՈՐՈՇԻՉՆԵՐԻՆ ԴԻՄՈՂԻ ՀԱՄԱՊԱՏԱՍԽԱՆՈՒԹՅԱՆ ՍՏՈՒԳՈՒՄԸ ԵՎ ԳՆԱՀԱՏՈՒՄԸ
22. Դիմողի ներկայացրած փաստաթղթերի և տեղեկատվության համապատասխանությունը սույն որոշմամբ հաստատված N 2 հավելվածով սահմանված չափորոշիչներին հանձնաժողովի կողմից ստուգվում և գնահատվում է երկու փուլով՝
1) հայտով և դրան կից փաստաթղթերով ներկայացված տեղեկությունների ստուգում և գնահատում (փաստաթղթային փուլ)․
2) դիմողի գործունեության տարածքում ուսումնասիրություն (արտագնա նիստ)։
23. Սույն հավելվածի 14-20-րդ կետերով նախատեսված համապատասխանությունը ստուգվում և գնահատվում է դիմողի ներկայացրած փաստաթղթերի և դրանցում պարունակվող տեղեկությունների հիման վրա՝ ստուգելով դրանց վավերականությունը, ամբողջականությունը և իսկությունը։ 
24. Կոմիտեի նախագահը դիմողի համաձայնությամբ կարող է դիմել պետական և տեղական ինքնակառավարման մարմիններին՝ դիմողի ներկայացրած տվյալների իսկությունը ստուգելու համար։
25. Սույն hավելվածի 14-20-րդ կետերով չնախատեսված դեպքերում, երբ հայտին կից փաստաթղթերը և տեղեկատվությունը բավարար չեն սույն որոշմամբ հաստատված N 2 հավելվածով սահմանված չափորոշիչներից մեկին կամ մի քանիսին դիմողի համապատասխությունը ստուգելու և գնահատելու համար և չափորոշիչին համապատասխանությունը հանձնաժողովի կողմից կարող է ստուգվել գործունեության տարածքում դիտարկման միջոցով արտագնա նիստում։ 

5. ՀԱՆՁՆԱԺՈՂՈՎԻ ԿԱԶՄԸ ԵՎ ԳՈՐԾՈՒՆԵՈՒԹՅԱՆ ԿԱՐԳԸ 
26. Հանձնաժողովը ոչ մշտական հիմունքներով գործող մարմին է։ 
27. Հանձնաժողովի անդրանիկ կազմը հաստատվում է Կոմիտեի նախագահի հրամանով սույն որոշումն ուժի մեջ մտնելու պահից 3 ամսվա ընթացքում։ Հրամանում նշվում է հանձնաժողովի յուրաքանչյուր անդամի նշանակման ժամկետը։
28. Հանձնաժողովի անդամի նշանակման ժամկետը չի կարող գերազանցել 2 տարին, բացառությամբ Կոմիտեի նախագահի կամ նրան ի պաշտոնե փոխարինող անձի և Կոմիտեի աշխատողների, որոնց համար նշանակման ժամկետի սահմանափակում չի կիրառվում։
29. Հանձնաժողովի կազմի, անդամների նշանակման ժամկետի վերաբերյալ փոփոխությունները հաստատվում են Կոմիտեի նախագահի հրամանով։ Կոմիտեի նախագահի պարտականությունն է ապահովել, որ հանձնաժողովը մշտապես համալրված լինի սույն hավելվածով նախատեսված քանակի անդամներով։
30. Հանձնաժողովը բաղկացած է 7 անդամից՝
1) Կոմիտեի 3 աշխատող․ 
2) Հայաստանի Հանրապետությունում գրանցված և գործող զբոսաշրջային ծառայություններ մատուցող անձանց հասարակական միավորումների ղեկավար կազմից՝ 1 անդամ․
3) զբոսաշրջության բնագավառում գիտական կոչում ունեցող կամ զբոսաշրջության վերաբերյալ առնվազն 5 տարվա դասավանդման փորձ ունեցող 1  գիտնական․
4) մարկետինգի ոլորտի 1 մասնագետ կամ զբոսաշրջային կենտրոն կառավարող կազմակերպության 1 աշխատող․
5) պետական կառավարման և տեղական ինքնակառավարման մարմինների 1 ներկայացուցիչ։ 
31. Հանձնաժողովի նախագահը ղեկավարում է հանձնաժողովի նիստերը։
32. Հանձնաժողովն իրավազոր է, եթե դրան մասնակցում են հանձնաժողովի անդամների կեսից ավելին։
33. Հանձնաժողովի քարտուղարի գործառույթն է՝
1) կազմակերպել հանձնաժողովի նիստերի անցկացումը․
2) կազմել հանձնաժողովի արձանագրությունը։
34. Հանձնաժողովի քարտուղարը հանձնաժողովի անդամ չէ, չունի քվեարկելու իրավունք և չի կարող կարծիք արտահայտել օրակարգի հարցի վերաբերյալ բովանդակային քննարկումներին։ 
35. Փաստաթղթային փուլն անցկացվում է արտագնա նիստից առաջ։
36. Փաստաթղթային փուլի ընթացքում հանձնաժողովն ուսումնասիրում է դիմողի ներկայացրած գրավոր տեղեկությունները և հանձնաժողովի նիստին մասնակցող ձայների պարզ մեծամասնությամբ որոշում է՝
1) դիմողը համապատասխանում է սույն հավելվածի 14-20-րդ կետերով նախատեսված պահանջներին.
2) դիմողը չի համապատասխանում սույն հավելվածի 14-20-րդ կետերով նախատեսված պահանջներին։
37. Եթե փաստաթղթային փուլի արդյունքներով կայացվում է սույն hավելվածի 36-րդ կետի 2-րդ ենթակետով նախատեսված որոշում, արտագնա նիստ չի գումարվում, բացառությամբ սույն հավելվածի 25-րդ կետով նախատեսված դեպքի։ Փաստաթղթային փուլի արդյունքներով Կոմիտեի նախագահը ընդունում է սույն hավելվածի 46-րդ կետով նախատեսված հրաման։
38. Սույն հավելվածի 36-րդ կետի 1-ին կետով նախատեսված որոշում կայացնելու դեպքում ոչ ուշ, քան այդ որոշման կայացումից 10 աշխատանքային օրվա ընթացքում անցկացվում է հանձնաժողովի արտագնա նիստ։
39. Արտագնա նիստի անցկացման մասին դիմողը ծանուցվում է հայտում նշված էլեկտրոնային հասցեին ծանուցում ուղարկելու միջոցով արտագնա նիստից առնվազն 5 աշխատանքային օր առաջ։ 
40.  Եթե դիմողի մեղքով արտագնա նիստ հնարավոր չէ անցկացնել, հանձնաժողովը կայացնում է սույն հավելվածի 36-րդ կետի 2-րդ ենթակետով նախատեսված որոշում։ Փաստաթղթային փուլի արդյունքներով Կոմիտեի նախագահը կայացնում է սույն հավելվածի 46-րդ կետով նախատեսված հրաման։
41. Հանձնաժողովի արտագնա նիստին մասնակցող անդամների ձայների մեծմասնությամբ որոշվում է, թե արդյոք՝
1) դիմողի գործունեության տարածքը համապատասխանում է սույն որոշմամբ հաստատված N 2 հավելվածի 4-6-րդ կետերով սահմանված պահանջներին.
2) դիմողի գործունեության տարածքը չի համապատասխանում սույն որոշմամբ հաստատված N 2 հավելվածի 4-6-րդ կետերով սահմանված պահանջներին։
42. Հանձնաժողովի անդամների առաջարկությունները ներառվում են հանձնաժողովի արձանագրության մեջ։
43. Փաստաթղթային փուլի և արտագնա նիստի արդյունքներով հանձնաժողովը կայացնում է հետևյալ որոշումներից մեկը.
1) տալ դրական եզրակացություն դիմողի գործունեության տարածքի վերաբերյալ.
2) տալ բացասական եզրակացություն դիմողի գործունեության տարածքի վերաբերյալ։
44. Հանձնաժողովի նախագահը սույն հավելվածի 43-րդ կետով սահմանված որոշումը կայացնելուց հետո 3 (երեք) աշխատանքային օրվա ընթացքում Կոմիտեի նախագահին է ներկայացնում հանձնաժողովի եզրակացության մասին գրավոր զեկույց։
45. Դիմողն իրավունք ունի Կոմիտեից ստանալ արձանագրությունից քաղվածք, որը կպարունակի արձանագրությունում ներառված իրեն վերաբերելի հատվածը։
46. Հանձնաժողովի զեկույցը ստանալուց հետո 5 (հինգ) աշխատանքային օրվա ընթացքում Կոմիտեի նախագահը ընդունում է հետևյալ հրամաններից մեկը.
1) դիմողին տրամադրել զբոսաշրջային տեղեկատվական կենտրոնի որակավորման վկայական․
2) մերժել դիմողին զբոսաշրջային տեղեկատվական կենտրոնի որակավորման վկայականի տրամադրումը։


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
              ՂԵԿԱՎԱՐ                                                         Ա. ՀԱՐՈՒԹՅՈՒՆՅԱՆ










Հավելված N 2             
                                                                              Հայաստանի Հանրապետության կառավարության 2026 թվականի 
                                                                             ___________-ի N ____ - Ն որոշման 

ԶԲՈՍԱՇՐՋԱՅԻՆ ՏԵՂԵԿԱՏՎԱԿԱՆ ԿԵՆՏՐՈՆՆԵՐԻ ՈՐԱԿԱՎՈՐՄԱՆ ՉԱՓՈՐՈՇԻՉՆԵՐԸ 

1. ԸՆԴՀԱՆՈՒՐ ԴՐՈՒՅԹՆԵՐ
1. Սույն հավելվածում օգտագործվում են հետևյալ հիմնական հասկացությունները՝
1) դիմող՝ իրավաբանական անձ, որը որպես «Զբոսաշրջության մասին» օրենքի 3-րդ հոդվածի 1-ին մասի 38-րդ կետով նախատեսված զբոսաշրջային տեղեկատվական կենտրոն կամավոր որակավորվելու համար սույն որոշմամբ սահմանված կարգով դիմել է Կոմիտե.
2) Կոմիտե՝ «Զբոսաշրջության մասին» օրենքի 6-րդ հոդվածով սահմանված զբոսաշրջության բնագավառում լիազորություններ կրող իրավասու պետական մարմին.
3) գործունեության տարածք՝ սույն հավելվածի 6-7-րդ կետերով սահմանված չափանիշներին համապատասխանող սեփականության, վարձակալության կամ օգտագործման իրավունքներով օգտագործվող անշարժ կամ շարժական գույք։
2. Զբոսաշրջային տեղեկատվական կենտրոնների կամավոր որակավորման նպատակներն են՝
1) Կոմիտեից ստացված, ստուգված և արժանահավատ տեղեկատվությունը զբոսաշրջիկներին տրամադրելը՝ բացառելով պատմական փաստերի և եղելությունների վերաբերյալ չստուգված, անարժանահավատ, խեղաթյուրված կամ ոչ հավաստի տեղեկությունների տարածումը․
2)  զբոսաշրջիկների շրջանում  հայկական զբոսաշրջային արդյունքը՝ «Հայաստան՝ թաքնված ուղի» (Armenia: The Hidden Track) բրենդի ճանաչելիությունը բարձրացնելը․
3) զբոսաշրջիկների այցելությունների վերաբերյալ վիճակագրական տեղեկատվություն հավաքագրելը և վերլուծելը։ 

2. ՉԱՓՈՐՈՇԻՉՆԵՐԻ ՏԵՍԱԿՆԵՐԸ
3. Զբոսաշրջային տեղեկատվական կենտրոնների կամավոր որակավորման չափորոշիչներն են՝
1) գործունեության կազմակերպման.
2) մարդկային ռեսուրսների ներգրավման.
3) տեղեկատվության մատչելիության.
4)կառավարչական.
5) ստանդարտացման.
6) գործառութային։

3. ՉԱՓՈՐՈՇԻՉՆԵՐԻ ՆԿԱՐԱԳՐՈՒԹՅՈՒՆԸ
4. Գործունեության կազմակերպման չափորոշիչին համապատասխանությունը հաստատելու համար դիմողը պետք է՝
1) Հայաստանի Հանրապետությունում գրանցված լինի որպես իրավաբանական անձ․
2) չգտնվի լուծարման գործընթացում կամ սնանկ ճանաչված չլինի․
3) ունենա սույն հավելվածի 5-6-րդ կետերով նախատեսված պահանջներին համապատասխանող գործունության տարածք։
5. Անշարժ գույք գործունեության տարածքը պետք է՝
1) գտնվի բազմաբնակարան կամ ստորաբաժանված շենքի կամ շինության առաջին հարկում․
2) ունենա այցելուների համար նախատեսված մուտք և ելք․
3) ունենա առնվազն մեկ սանհանգույց․
4) կարգաբերված լինի հաշմանդամություն ունեցող անձանց հասանելիությունն ապահովող հարմարություններով․
5) հագեցված լինի հետևյալ սարքավորումներով՝
ա. մեկ համակարգիչ կամ համակարգչին փոխարինող այլ էլեկտրոնային սարք,
բ. ինտերնետի ընդունման և տարածման սարք․
6) մշտապես ապահովված լինի հանրության օգտագործման համար հասանելի ապահով և անվտանգ ինտերնետային կապով․ 
7) այցելուների համար տեսանելի վայրում ունենա բողոքների և առաջարկությունների ներկայացման համար նախատեսված արկղ կամ հարցումներ և առաջարկություններ ներկայացնելու համար էլեկտրոնային վահանակ՝ առնվազն երկու օտար լեզվի հասանելիությամբ և նշումով, որ Հայաստանի Հանրապետությունում զբոսաշրջային ծառայություններ մատուցող անձանց վերաբերյալ ստացված բողոքները և առաջարկությունները ներկայացվելու են Կոմիտե․
8)  մուտքի մոտ այցելուների համար տեսանելի վայրում ունենա մշտապես փակցված ցուցանակ՝ սույն որոշմամբ հաստատված N 7 հավելվածով հաստատված տարբերանշանով․
9) այցելուների համար տեսանելի վայրում ունենա դիմողի աշխատանքային ժամերի մասին մշտապես փակցված ցուցանակ։ 
6. Շարժական գույք գործունեության տարածքը պետք է՝
1) որպես տրանսպորտային միջոց, կցորդ կամ կիսակցորդ հանդես գալու դեպքում՝ Հայաստանի Հանրապետության օրենսդրությամբ սահմանված կարգով հաշվառված լինի․
2) մշտապես լինի սարքին և այցելուների կյանքի և առողջության համար անվտանգ վիճակում․
3) տեղակայվի այն զբոսաշրջային կենտրոնի տարածքում, որի վերաբերյալ տեղեկատվություն է տրամադրում․
4) համապատասխանի սույն հավելվածի 5-րդ կետի 2-րդ և 4-9-րդ ենթակետերով նախատեսված պահանջներին։
7. Շարժական գույքը որպես գործունեության տարածք օգտագործելու դեպքում դիմողը պետք է՝
1) ապահովվի սեփականության, վարձակալության կամ օգտագործման իրավունքով շարժական գույք գործունեության տարածքին փոխարինող այլընտրանք՝ շարժական գույքը վերանորոգելու ժամանակահատվածում որպես գործունեության տարածք օգտագործելու համար․
2) տեղակայման վայրի մասին տեղեկատվությունը ներկայացնի դիմողի նշած զբոսաշրջային կենտրոն կառավարող կազմակերպությանը, բացառությամբ եթե դիմողը նաև զբոսաշրջային կենտրոն կառավարող կազմակերպություն է։
8. Մարդկային ռեսուրսների ներգրավման չափորոշիչին համապատասխանելու համար դիմողը պետք է՝
1) ունենա առնվազն 3 աշխատող, ներառյալ՝ գործադիր մարմնի ղեկավարը (նորմալ աշխատանքային ռեժիմով ներգրավելու դեպքում), որոնք պետք է՝
	ա. տիրապետեն առնվազն մեկ օտար լեզվի,
	բ. ունենան զբոսաշրջության կամ հյուրընկալության ոլորտում բարձրագույն կրթություն,
	գ. ունենան անհրաժեշտ գիտելիքներ այցելավայրի կամ զբոսաշրջային կենտրոնի տարածքում գտնվող զբոսաշրջային ռեսուրսների, տրանսպորտի, միջոցառումների, կեցության և հանրային սննդի օբյեկտների, մշակութային գործառույթների մասին․
2) հյուրընկալության, այցելուների հետ վարվեցողության, միջմշակութային համագործակցության և այլ թեմաներով յուրաքանչյուր տարի վերապատրաստի իր աշխատողներին ոչ պակաս, քան 5 օր տևողությամբ․
3) ապահովի բնականոն աշխատանքը շաբաթական յոթօրյա աշխատանքային ռեժիմով։
9. Տեղեկատվության մատչելիության չափորոշիչին համապատասխանելու համար դիմողը պետք է՝
1) ունենա ինտերնետային ծառայություններ մատուցող անձի հետ կնքված գործող պայմանագիր․
2) ունենա մշտապես գործող և մշտապես թարմացվող ինտերնետային կայք կամ առնվազն 4 տարբեր սոցիալական ցանցերում գործող և պարբերաբար, սակայն ոչ ուշ, քան շաբաթը մեկ անգամ թարմացվող էջեր․
3) ինտերնետային կայքում և սոցիալական ցանցի էջերում սպառողի համար տեսանելի վայրում հրապարակի զբոսաշրջային տեղեկատվական կենտրոնի աշխատանքային ժամերը։
10. Կառավարչական չափորոշիչին համապատասխանելու համար դիմողը պետք է՝
1) ունենա ներքին կանոնակարգ, որը պետք է սահմանի.
ա. ոչ խտրական պայմաններ դիմողի ծառայություններոց օգտվողների համար,
բ. բացառի գործունեությունը, որն զբոսաշրջային կենտրոնի տարածքում զբոսաշրջային ծառայություններ մատուցող անձանց որոշակի խմբի առավելություն է տրամադրում այլ խմբի նկատմամբ․
2) ունենա բողոքների և առաջարկությունների ընդունման և գրանցման համակարգ, որը պետք է սահմանի՝
ա. հղում զբոսաշրջության բնագավառում պետական լիազոր մարմնի կայքի այն էջին, որի միջոցով կարող են ներկայացվել զբոսաշրջային ծառայություն մատուցող անձանցից բողոքներ, 
բ. իր կողմից մատուցված ծառայությունների կամ տրամադրված տեղեկատվության վերաբերյալ  բողոքների ընդունման ձևը,
գ. բողոքների քննության առավելագույն ժամկետը,
դ. բողոքի պատասխանի ձևը և ուղարկման եղանակը․
3) ունենա հաստատված համագործակցություն կամ դիմելու պահին ներկայացնի տեղեկություններ տեղական զբոսաշրջային ծառայություններ մատուցող անձանց հետ համագործակցություն հաստատելու համար։
11․ Ստանդարտացման չափանիշին համապատասխանությունը որոշվում է ԻՍՕ 14785-2014 «Զբոսաշրջային տեղեկատվական գրասենյակներ. Զբոսաշրջային տեղեկատվության և ընդունելության ծառայություններ. Պահանջներ» միջազգային ստանդարտներին ներդաշնակ ազգային ստանդարտով։ 
12. Գործառութային չափորոշիչին համապատասխանությունը որոշվում է զբոսաշրջային տեղեկատվական կենտրոնի կողմից իրականացման ենթակա գործառույթների բնույթից, որոնք հանգում են հետևյալին՝
1) մարկետինգային նյութերի մշակում և տպագրություն՝ նվազագույնը երկու տեսակ (բացիկ, բրոշյուր, տեղեկատվական թերթիկ, քարտեզ և այլն)․
2) այցելավայրի կամ զբոսաշրջային կենտրոնի զբոսաշրջային խթանմանը միտված սոցիալական թվային էջերի կամ կայքէջի առկայություն և բովանդակության պարբերական թարմացում․
3) Կոմիտեի պաշտոնական սոցիալական թվային հարթակների հրապարակումների տարածում․
4) Կոմիտեի կողմից հաստատված դիզայնով գովազդատեղեկատվական նյութերն իր սոցիալական ցանցերով կամ ինտերնետային կայքերով տարածելու միջոցով «Armenia The Hidden Track» բրենդի ներքո Հայաստանի զբոսաշրջային արդյունքի ճանաչելիության բարձրացում․
5) այցելուների շրջանում վիճակագրության վարում և գոհունակության հարցումների անցկացում․
6) զբոսաշրջային կենտրոնի տարածքում գործող հյուրանոցային տնտեսության օբյեկտների և զբոսաշրջային այլ ենթակառուցվածքների, առաջարկվող զբոսաշրջային երթուղիների, սննդի և ժամանցի կետերի, տրանսպորտային միջոցների, որակավորված զբոսավարների և զբոսաշրջային գրավչությունների վերաբերյալ տեղեկատվության հավաքագրում, տվյալների բազայի ստեղծում և թարմացում և զբոսաշրջիկներին անհրաժեշտ տեղեկատվության տրամադրում․
7) զբոսաշրջիկներին երթուղիների պլանավորման, տրանսպորտի և կացության ընտրության հարցերում աջակցություն․
8) զբոսաշրջիկների կյանքին, առողջությանը կամ գույքին սպառնացող վտանգների և արտակարգ իրավիճակների վերաբերյալ խորհրդատվության տրամադրում․
9) իր գործունեության վայրի տեղական մշակույթի, ավանդույթների և վարքականոնների մասին տեղեկատվության տրամադրում․
10) զբոսաշրջային կենտրոն կառավարող կազմակերպությանը յուրաքանչյուր եռամսյակը մեկ ներկայացնել հաշվետվություն, որը պետք է սահմանի՝
	ա. զբոսաշրջային տեղեկատվական կենտրոնի հարցումներին մասնակցած զբոսաշրջիկներից հավաքագրված տեղեկությունները,
	բ. զբոսաշրջիկներին տրամադրված մարկետինգային նյութերի տրամադրման վերաբերյալ տեղեկատվություն։



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
              ՂԵԿԱՎԱՐ                                                         Ա. ՀԱՐՈՒԹՅՈՒՆՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
              ՂԵԿԱՎԱՐ                                                         Ա. ՀԱՐՈՒԹՅՈՒՆՅԱՆ

1. Որակավորման վկայականը տրվում է 5 տարի ժամկետով:
2. Որակավորման վկայականի գործողությունը կարող է յուրաքանչյուր անգամ երկարաձգվել դիմողի հայտի հիման վրա սույն հավելվածի 1-ին կետով սահմանված ժամկետով։
3. Որակավորման ժամկետը երկարաձգելու համար գործում է նույն ընթացակարգը, ինչ որակավորման վկայականը տալու համար կիրառված ընթացակարգն է։
4. Որակավորման ժամկետը երկարացնելու նպատակով ներկայացված հայտին կարող են չկցվել սույն որոշմամբ հաստատված N 1 հավելվածով նախատեսված փաստաթղթերը և տեղեկությունները, եթե գործող որակավորում ստանալու համար հայտին կից ներկայացված նույն փաստաթղթերում փոփոխություն չի կատարվել, կամ դրանց գործողությունը չի դադարել: Այդ դեպքում որակավորման ժամկետը երկարաձգելու մասին հայտում նշվում է, որ նախկինում սույն որոշմամբ հաստատված N 1 հավելվածով սահմանված ընթացակարգով ներկայացված փաստաթղթերով և տեղեկություններում փոփոխությունները բացակայում են։
5. Որակավորման վկայականները տրվում են՝ ըստ հերթական համարների:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
              ՂԵԿԱՎԱՐ                                                         Ա. ՀԱՐՈՒԹՅՈՒՆՅԱՆ





Հավելված N 5             
                                                                              Հայաստանի Հանրապետության կառավարության 2026 թվականի 
                                                                             ___________-ի N ____ - Ն որոշման 

ԶԲՈՍԱՇՐՋԱՅԻՆ ՏԵՂԵԿԱՏՎԱԿԱՆ ԿԵՆՏՐՈՆՆԵՐԻ ՈՐԱԿԱՎՈՐՄԱՆ ՎԿԱՅԱԿԱՆԻ ՏՐԱՄԱԴՐՄԱՆ ԿԱՐԳԸ
1. Սույն որոշմամբ հաստատված N 1 հավելվածի 46-րդ կետով սահմանված Կոմիտեի նախագահի հրամանի տեսաներածված (սքանավորված) պատճենը և որակավորման վկայականի պատճենը Կոմիտեն ուղարկում է դիմողի էլեկտրոնային փոստին հրամանը կայացնելուց հետո 3 աշխատանքային օրվա ընթացքում` կցելով որոշման տեսաներածված պատճենը։
2. Դիմողը կարող է առձեռն պահանջել որակավորման վկայականի բնօրինակը՝ Կոմիտեի stc@mineconomy.am էլեկտրոնային փոստին պաշտոնական գրություն ուղարկելու միջոցով։ 
3. Որակավորման վկայականի բնօրինակը Կոմիտեն տրամադրում է դիմողին սույն հավելվածի 2-րդ կետով նշված գրությունը ստանալուց հետո 1 աշխատանքային օրվա ընթացքում։
4. Որակավորված զբոսաշրջային տեղեկատվական կենտրոնի անվանման, հասցեի, որակավորման վկայականի համարի և տրամադրման ամսաթիվի վերաբերյալ տեղեկությունները Կոմիտեն հրապարակում է իր ինտերնետային կայքում, եթե նախապես ստացել է որակավորված զբոսաշրջային տեղեկատվական կենտրոնի համաձայնությունը։ 
5. Որակավորման վկայականը կորցնելու դեպքում դիմողը կարող է Կոմիտեից ստանալ կրկնօրինակը Կոմիտեի stc@mineconomy.am էլեկտրոնային փոստին գրություն ուղարկելու միջոցով: Դիմելու պահից 15 աշխատանքային օրվա ընթացքում դիմողին տրվում է նոր վկայական: 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
              ՂԵԿԱՎԱՐ                                                         Ա. ՀԱՐՈՒԹՅՈՒՆՅԱՆ

ԶԲՈՍԱՇՐՋԱՅԻՆ ՏԵՂԵԿԱՏՎԱԿԱՆ ԿԵՆՏՐՈՆՆԵՐԻ ՈՐԱԿԱՎՈՐՄԱՆ ԴԱԴԱՐՄԱՆ ՀԻՄՔԵՐԸ
1. Զբոսաշրջային տեղեկատվական կենտրոնի որակավորումը դադարեցվում է, եթե՝
1) որակավորումը տրամադրելուց հետո դիմողի ներկայացրած փաստաթղթերում հայտնաբերվում են անարժանահավատ տեղեկություններ.
2) որակավորված անձը այլևս չի համապատասխանում սույն որոշմամբ հաստատված N 2 հավելվածով նախատեսված որակավորման չափորոշիչներին.
3) դադարել է գործել որպես իրավաբանական անձ.
4) որակավորման վկայականի ժամկետը լրացել է, և որակավորվող անձը չի ստացել որակավորման նոր վկայական կամ չի դիմել որակավորումը երկարաձգելու համար.
5) առկա է որակավորված անձի դիմումը որակավորումը դադարեցնելու մասին.
6) սույն որոշմամբ հաստատված N 2 hավելվածի 7-րդ կետով, 8-րդ կետի 3-րդ ենթակետով և 12-րդ կետով նախատեսված պարտականությունները կամ սույն որոշմամբ հաստատված N 2 հավելվածի 11-րդ կետով նախատեսված գործառույթները չեն կատարվում կամ կատարվում են ոչ պատշաճ։



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
  ՎԱՐՉԱՊԵՏԻ ԱՇԽԱՏԱԿԱԶՄԻ 
              ՂԵԿԱՎԱՐ                                                         Ա. ՀԱՐՈՒԹՅՈՒՆՅԱՆ

ՆԱԽԱԳԻԾ     ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅՈՒՆ   Ո   Ր   Ո   Շ   ՈՒ   Մ   ------------------------   202 6   թվականի   N   --------- -   -   Ն   ԶԲՈՍԱՇՐՋԱՅԻՆ   ՏԵՂԵԿԱՏՎԱԿԱՆ   ԿԵՆՏՐՈՆՆԵՐԻ   ՈՐԱԿԱՎՈՐՄԱՆ   ԸՆԹԱՑԱԿԱՐԳԸ   ԵՎ   ՏԱՐԲԵՐԱՆՇԱՆԻ   ՁԵՎԸ ,  ՉԱՓՈՐՈՇԻՉՆԵՐԸ ,  ՈՐԱԿԱՎՈՐՄԱՆ   ՎԿԱՅԱԿԱՆԻ   ՁԵՎԸ ,  ՈՐԱԿԱՎՈՐՄԱՆ   ՎԿԱՅԱԿԱՆԻ   ԺԱՄԿԵՏԸ ,  ՎԿԱՅԱԿԱՆԻ   ՏՐԱՄԱԴՐՄԱՆ   ԿԱՐԳԸ ,  ՈՐԱԿԱՎՈՐՄԱՆ   ԴԱԴԱՐՄԱՆ   ՀԻՄՔԵՐԸ   ՀԱՍՏԱՏԵԼ ՈՒ   ՄԱՍԻՆ   Ղեկավարվելով   « Զբոսաշրջության   մասին »  օրենքի   1 9 - րդ   հոդվածի   4 - րդ   մասով ՝   Հայաստանի   Հանրապետության   կառավարությունը   որոշում   է .   1.   Սահմանել ՝     1)   Զբոս աշրջային   տեղեկատվական   կենտրոնների   որակավորման   ընթացակարգը՝   համաձայն   N  1   հ ավելվածի .   2)   Զբոս աշրջային   տեղեկատվական   կենտրոնների   որակավորման   չափորոշիչները   ՝   համաձայն   N  2   հ ավելվածի .   3)   Զբոս աշրջային   տեղեկատվական   կենտրոնների   որակավորման   վկայականի   ձևը՝   համաձայն   N  3   հ ավելվածի .   4)   Զբոս աշրջային   տեղեկատվական   կենտրոնների   որակավորման   վկայականի   ժամկետը՝   համաձայն   N  4   հ ավելվածի .   5)   Զբոս աշրջային   տեղեկատվական   կենտրոնների   որակավորման   վկայականի   տրամադրման   կարգը ՝   համաձայն   N  5   հ ավելվածի .   6)   Զբոս աշրջային   տեղեկատվական   կենտրոնների   որակավորման   դադարման   հիմքերը՝   համաձայն   N  6   հ ավելվածի .   7)   Զբոս աշրջային   տեղեկատվական   կենտրոնների   որակավորման   տարբերանշանի   ձևը `  համաձայն   N  7   հ ավելվածի ։   2.   Սույն   որոշումն   ուժի   մեջ   է   մտնում   պաշտոնական   հրապարակմանը   հաջորդող   տասներորդ   օրը։   ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ         ՎԱՐՉԱՊԵՏ                                                                            Ն .  ՓԱՇԻՆՅԱՆ    

